
RAZGOVOR

S 
ciljem promovira-
nja tradicionalnih 
islamskih vrijed-
nosti i očuvanja 

bogate baštine Bošnja-
ka, u Sarajevu je počeo s 
radom Institut za islam-
sku tradiciju Bošnjaka. 
Tim povodom smo raz-
govarali sa doc. dr. Dže-
vadom Šuško, direktori-
com ove značajne insti-
tucije. Dževada Šuško je 
docentica na Internaci-
onalnom Univerzitetu u 
Sarajevu (IUS) na odsje-
ku za međunarodne od-
nose. Diplomirala je i 
magistrirala u Njemač-
koj na univerzitetima 
Heidelberg i Hamburg, a 
studirala je i u Italiji, Ka-
nadi, Palestini i Špani-
ji. Govori nekoliko svjet-
skih jezika:njemački, en-
gleski, francuski, itali-
janski i španjolski. Aktiv-
no je uključena u rad ne-
vladinih organizacija kao 
što su Centar za eduka-
ciju i istraživanje Nahla i 
Centar za napredne stu-
dije u Sarajevu.

Preporod: Poštovana 
dr. Šuško, možete li nam 
nešto reći o začecima i 
korijenima ideje o otva-
ranju Instituta za islam-
sku tradiciju Bošnjaka? 

Dr. Šuško: Ideja za 
osnivanje jedne ova-
kve naučno-istraživačke 
ustanove unutar Islam-
ske zajednice je formira-
na tokom naučnog skupa 
pod naslovom „Islamska 
tradicija Bošnjaka: izvo-
ri, razvoj i institucije, 
perspektive“ koji je or-
ganizirao Rijaset u Gazi 
Husrev-begovoj medre-
si u novembru 2007. go-
dine. Zaključak je bio da 
naučni skup preraste u 
instituciju koja će nasta-
viti da istražuje, kritički 
razmatra teme i rasprav-
lja o pitanjima islamske 
tradicije Bošnjaka. Tako 
je godinu dana kasnije u 
novembru 2008. godine 
odlukom Sabora osno-
van Institut za islamsku 
tradiciju Bošnjaka. Na 
čelu Instituta postavljen 
je Mehmedalija Hadžić 
koji je bio i urednik Zbor-
nika radova ovog nauč-
nog skupa.

Preporod: Kada se kre-
nulo u konkretnu reali-
zaciju projekta o otvara-
nju Instituta?

Dr. Šuško: Sa novim 
reis ul-ulemom mr. Hu-
seinom ef. Kavazovićem 
i njegovim saradnicima 
krenulo se 2013. godine 
u konkretnu realizaciju 
projekta. Izrazila se že-
lja da se uspostavi jedna 
stalna institucija koja će 
se u kontinuitetu bavi-
ti istraživanjem, prouča-
vanjem, podučavanjem i 
afirmaciji Bošnjaka, po-
gotovo njihove islam-
ske komponente. Boš-
njaci pripadaju višesto-

ljetnoj islamskoj tradici-
ji i potrebno je ovu tra-
diciju identificirati i izu-
čavati i to kratko rečeno 
iz tri razloga: jačanje hi-
storijskog pamćenja, bo-
lje razumijevanje sadaš-
njosti, i anticipiranje bu-
dućnosti. Međutim pri-
je nego što se moglo po-
četi sa istraživačkim pro-
jektima, morali smo pr-
vo pravno obezbijediti 
rad Instituta, a to je do-
rada Pravila, pravilnika, 
prijava kod ministarsta-
va i niz drugih akata koji 
su izuzetno važni za jed-
nu ozbiljnu naučnoistra-
živačku ustanovu. Tre-
nutno radimo na dizaj-
niranju logotipa Institu-
ta, a zatim slijedi izrada 
kvalitetne webstranice 
na pet jezika (bosanski, 
engleski, njemački, tur-
ski i arapski). 

Preporod: Koja je mi-
sao vodilja projekta, tj. 
ciljevi čijem će ostvare-
nju težiti institucija na 
čijem ste čelu?

Dr. Šuško: Islamska 
tradicija predstavlja ko-
rijene bez kojih nije mo-
guć siguran i produkti-
van povijesni rast mu-
slimana. Raskid s islam-
skom tradicijom, presi-
jecanje tih korijena uzro-
kovao bi krizu islam-
skog identiteta. Pored 
toga tradicija ima odgoj-
nu ulogu.. 

Današnjica je obilježe-
na dubokom duhovnom 
i intelektualnom krizom. 
Živimo u eri prenaglaše-
ne individualnosti, ne-
humanog kapitalizma, 
agresivnog neoliberaliz-
ma i krize identiteta ko-
ji traga za odgovorima na 
razna pitanja: Kako ra-
zumijevati izvore islam-
skog učenja u današnji-
ci? Kako biti ravnopra-
van član svjetske zajed-
nice, a ne odreći se se-
be i svoga? Kako sačuva-
ti vjersku tradiciju? 

Bošnjaci moraju bi-
ti svjesni činjenice da ži-
ve u modernom svije-
tu u vremenu globaliza-
cije sa svojom moćnom 
tehnologijom i ekonomi-
jom koji se ne može za-
mijeniti nekom zlatnom 
islamskom epohom, ne-
go moraju otkriti i rekon-
struirati živi islam u tom 
modernom svijetu, de-
finisati vlastite puteve 
modernosti i to u inte-
rakciji vjere, znanja, tra-
dicije i inovacije. 

Institut za islamsku 
tradiciju Bošnjaka će or-
ganizirati i podržava-
ti istraživanja u obla-
sti tradicije Bošnjaka ko-
je će afirmirati Bošnjake 
kao evropske muslima-
ne i autohtono stanov-
ništvo Bosne i Hercego-
vine obuhvatajući dvi-
je široke naučne obla-
sti: proučavanje pisane 

i usmene, duhovne i materijalne 
tradicije Bošnjaka, kao i proučava-
nje društvene stvarnosti Bošnjaka 
koje podrazumijva religijsku prak-
su, kolektivno sjećanje, demograf-
ske procese i kulturnu geografiju. 
Treba imati na umu da su Bošnja-
ci danas u povoljnijoj situaciji ne-
go ikada prije u svojoj novijoj hi-
storiji, jer imaju slobodu da istra-
žuju prošlost, analiziraju sadaš-
njost i izrade strateški plan za bu-
dućnost. 

Preporod: Koliko je značaj Insti-
tuta ne samo za IZ, već i muslima-
ne na Balkanu općenito?

S obzirom da u Ustavu Islam-
ske zajednice stoji da se Islamska 
zajednica temelji pored Kur’ana 
i sunneta Muhammeda, a.s., na 
islamskoj tradiciji Bošnjaka kao i 
zahtjevima vremena, i da se ona 
brine za obrazovanje svojih pri-
padnika, osnivanje i rad ovog In-
stituta je od temeljne važnosti. S 
druge strane, Institut ima veliku 
odgovornost prema Islamskoj za-
jednici kao njegovim osnivačem, 
prema članovima Islamske zajed-
nice kao njihovim pripadnicima i 
prema akademskoj zajednici opće-
nito. Radom i rezultatom nastojat 

ćemo steći kredibilitet, legitimi-
tet i ugled unutar Islamske za-
jednice, u Bosni i Hercegovini, 
na Balkanu a i među akadem-
skoj zajednici općenito. 

Preporod: Koje su aktuel-
ne i planirane aktivnosti  In-
stituta?

U ova nepuna tri mjeseca od 
kako je Institut počeo sa radom, 
ugostili smo dva svjetska imena 
po pitanju religije, kulture, fi-
lozofije i međunarodnih odno-
sa: prof.dr. James W. Heisig sa 
Nanzan Univerziteta iz Nagoye, 
Japan, koji je govorio o izazo-
vima dijaloga sa budizmom. i 
prof.dr. Johna Esposita koji je 

održao predavanje o musliman-
sko-kršćanskom dijalogu u 21. sto-
ljeću. Radit ćemo na tome da rea-
liziramo na godišnjem planu jed-

nu konferenciju, izložbu, publi-
kaciju, kao i najmanje jedan 

kratkoročan i dugoročan 
istraživački projekat. Važ-
no je istaći da će Institut 
izbjegavati paralelizam sa 
ostalim već postojećim 
unstanovama na ovom 
području. Štaviše nasto-
jat ćemo da ostvarimo 

saradnju sa srodnim 
institutima, univer-
zitetima, islamskim 
kulturnim centri-
ma, te organizacija-
ma u Bosni i Her-
cegovini kao i u 
inostranstvu. 

Razgovor 
vodio: Nedim 

Botić

Institut za islamsku 
tradiciju Bošnjaka će 
organizirati i podržava-
ti istraživanja u oblasti 
tradicije Bošnjaka 
koje će afirmirati 
Bošnjake kao evropske 
muslimane i autoh-
tono stanovništvo 
Bosne i Hercegovine 
obuhvatajući dvije 
široke naučne oblasti: 
proučavanje pisane 
i usmene, duhovne i 
materijalne tradicije 
Bošnjaka, kao i pro-
učavanje društvene 
stvarnosti Bošnjaka 
koje podrazumijva 
religijsku praksu, 
kolektivno sjećanje, 
demografske procese 
i kulturnu geografiju.

Dževada 
Šuško: Raskid s 

islamskom tra-
dicijom, presije-
canje tih korije-

na uzrokovao bi 
krizu islamskog 

identiteta.

Dževada Šuško, direktorica Instituta 
za islamsku tradiciju Bošnjaka

Institut će 
promovirati   
sinetezu vjere, 
tradicije i inovacije 




